
"Izarrak gauez irteten dira, haurrak lotan daudenean. Zeruan geldi-geldirik daude 

eta haurrei begiratzen diete lotan dauden bitartean. 

Ume bakoitzak bere izarra du... Arreta jartzen baduzu, begiak itxi eta esku bat 

irekitzen baduzu, eskutik nola pasatzen den antzemango duzu... laztandu eta opari 

bat uzten dizula sentituko duzu". 

Ipuina hitz gutxi erabiliz garatzen da, kariloi musika suabeaz, argi planetario txikiaz 

eta lau sehaskaz osaturiko giro eszenografikoan; sehaska horietan lau jaio berri 

lotan daude.  

Antzezleak lau izarrek utzitako dohainak lotan dauden haurrei eta ikusleei 

erakusten dizkie. Izar horiek ibaietako ura, lakuetakoa, edatekoa ekartzen dituzte; 

argia eman eta berotzen duen sua; lurra bere kolore eta pisuekin, eta airea bere 

arintasun eta bizkortasunaz. 

Ura, sua, lurra eta airea bizi elementuak dira, eta izarrek mundu txikia oparitzen 

digute.  

Gazteenentzako espektakulua egitea beti da zaila. Adin horietako umeekin lan 

egiteko garbi eduki behar da haurrek antzerkiarekin duten lehen kontaktua izango 

dela, bai komunikazio pertsonen artean zuzenean gertatzen delako eta baita 

antzeztokiaren espazio fisikoagatik ere. Eta beste ezer baino lehen premisarik 

garrantzitsuena agian honako hau da: zertarako eta zergatik egin nahi da propio 

gaztetxoei zuzendutako espektakulua? Nire ustez arrazoi nagusia hauxe da: 

antzerkiak aukera emango diela haurrei bizi esperientzia berezia izateko, masa 

komunikabideek ez bezala. Izan ere, komunikabide horiek bonbardaketa eragiten 

dute, beren programa, publizitate mezu, irudi, eta abarrekin, eta horiek guztiek 

errealitatearen ikuspegi birtual hutsa eskaintzen dute, elkarrekintza zuzenerako 

aukerarik eman gabe, jasotako mezua afektiboki, emozionalki eta gogoeta bidez 

lantzeko aukerarik eman gabe. Antzerkiaren bizipenek, ordea, antzezle, 

objektuekin topaketa "erreala" ahalbidetzen du, eta horiek estimulu sentsorial, 

emozionalak eskaintzen dituzte baita haurraren garapenerako hazkunde 

pertsonaleko elementuak ere. Hipotesi horien IZARRAK planteatzen da. 

Horretarako komunikatzailearen (antzezlea) lana ez da bakarrik pertsonaia jakin 

bat lantzea; gehienbat atmosfera komunikatiboa sortzeko ahalmena landuko du eta 

istorioaren halo poetikoarekin batera, ikusle txikiak liluratzea lortu nahi da. 

 
Carlos Herans. 

